
Här Claude WISELER 
Chamberspresident 
LËTZEBUERG 

Lëtzebuerg, den 31 janvier 2025  

Här President, 

Esou ewéi den Artikel 80 vum Chambersreglement et virgesäit, bieden ech Iech, dës parlamentaresch 
Fro un Här Minister fir den Ëffentlechen Déngscht weiderzeleeden: 

„ D’FEDUSE-Enseignement huet rezent drun erënnert, datt d’Professeren an der Carrière E7 an 
d’Formateurs d’adultes E7 nom gepackte Stage als eenzeg Agenten an der ieweschter Karriär vun der 
Fonction publique hu missen een "Travail de candidature" schreiwen, fir hir definitiv Nominatioun ze 
kréien. Fir dës opwendeg post-universitaire Fuerschungsaarbecht, déi si wärend mindestens 18 Méint 
am Optrag vum Héichschoulministère ausgeschafft hunn, gi si benodeelegt, well sech hire 
Karriärsufank ëm mindestens 18 Méint verzögert. 

Konkret fuerdert d'FEDUSE-CGFP, dass deene Professeren a Formateurs d‘adultes, déi een "Travail de 
candidature" verfaasst an erfollegräich gepackt hunn, eng pensionnabel Prime vun 10 Points 
indiciaires (p.i.) pro Mount zougestane gëtt. Dës Majoratioun géif der Hallschent vun där Prime 
entspriechen, déi de Staat Agente mat engem Doktorat ausbezilt, deen, am Géigesaz zum TC, eng reng 
fakultativ Aarbecht ass an ni eng Condition d’accès duergestallt huet, fir däerfe Professer oder 
Formateur d’adultes ze ginn. 

Et sief drun erënnert, dass och d’Kolleeginnen a Kolleege Professeren, déi virun 1999 agestallt goufen, 
e wëssenschaftlechen Travail de recherche respektiv eng "Dissertation scientifique" geleescht hunn, 
deen deemools als integrale Bestanddeel vun hirem Stage gegollt huet. D’FEDUSE-Enseignement 
exigéiert, datt och dës Enseignante missten an de Genoss vun där Prime kommen. 

An deem Kader wollt ech dem Här Minister fir den Ëffentlechen Déngscht folgend Froe stellen: 

- Wéi positionéiert sech den Här Minister par rapport zu där Fuerderung vun der FEDUSE-
Enseignement? 

- Ass den Här Minister bereet, fir dëse präzise Sujet a sektorielle Gespréicher ze thematiséiere 
fir esou eventuell Diskriminstiounen aus der Welt ze schafen? 

- Huet den Här Minister an deem Sënn Gespréicher mat anere Ministere gehat?“ 

Mat déiwem Respekt, 

 
André BAULER  
Deputéierten 

1) Déi honorabel Deputéierten referéieren sech op eng Revendicatioun vun der FEDUSE-

Enseignement, déi se virun enger Rei Joeren och schonn dem Virgänger vum Minister fir 

d’Fonction publique ënnerbreet hat, déi d’Argument uféiert dass en Travail de candidature vun 

Enseignanten als post-universitaire Fuerschungsaarbecht misst unerkannt gi mat enger Prime déi 

der Hallschent vun der Prime de doctorat entsprécht. Eng Prime de doctorat kënnen déi Agente 

beim Staat kréien, déi een Doktorat hunn deen am Registre des titres ageschriwwen ass an um 

Niveau 8 vum Cadre luxembouregois des qualifications klasséiert ass. Dës weideren muss dësen 

Diplom eng zousätzlech Qualifikatioun duerstellen déi e Lien mat de Missioune vum Agent huet.  

D’Prime de doctorat ass also gebonnen un en Diplom deen am Cadre luxembouregois des 

qualifications unerkannt ass. Beim Travail de candidature handelt et sech net ëm en unerkannten 

Diplom deen op engem gewëssen Niveau am CLQ klasséiert ass, sou dass dës Situatiounen net 

mateneen ze vergläichen sinn. 

2) De Minister fir d’Fonction publique kann den Diskussiounen aus de sektorielle Gespréicher net 

virgräifen. Hien wäert deene jeeweilege sektoriellen Associatiounen hir Revendicatiounen 

unhéieren a wäert verschidde Revendicatiounen natierlech och mat den zoustännege 

Ressortministere beschwätzen, éier d’Regierung sech kann e Gesamtbild maachen an doropshi 

Conclusioune zéien. 

 

3) De Minister fir d’Fonction publique hat dozou keng Gespréicher mat anere Ministeren. 

 

 

Luxembourg, le 14/03/2025 

 

        Le ministre de la Fonction publique 

 

          (s.) Serge Wilmes 

 

 

Gemeinsam Äntwert vum Minister fir d’Fonction publique Serge Wilmes, a vum Minister fir 

Educatioun, Kanner a Jugend, Claude Meisch, op d’parlamentaresch Fro n°1876 vum 31. Januar 

2025 vun d’honorabele Deputéierte André Bauler  iwwert d’Valorisation de la dissertation 

scientifique et du travail de candidature  




